
স্তুতিমালা






শনি স্তুতি।


সুৰাসুৰ যক্ষ গন্ধৰ্ব্ব কিন্নৰ

কিম্পূৰুষ উৰুগেন্দ্ৰ আৰু বিদ্যাধৰ।

বিষমত থাকা যদি তুমি শনিদেৱ

নিশ্চয় বিনাশ তাৰ জানি কৰোঁ সেৱ।

নৰেন্দ্ৰ মৃগেন্দ্ৰ হস্তী পশু পক্ষী নৰ।

কীট আদি ক্ষুদ্ৰ জীৱ ভূচৰ খেচৰ।

বিষমত তাৰ যদি থাকা তুমি দেৱ

নিশ্চয় বিনাশ তাৰ জানি কৰোঁসেৱ।

দেশ দুৰ্গ সৈন্য আৰু সেনানী নিবাস

তোমাৰ কোপত পায় সকলো বিনাশ।

কুপিত তোমাৰ দৃষ্টে পৰে যত দেৱ।

নিশ্চয় বিনাশ তাৰ জানি কৰোঁ সেৱ

স্তৱ স্তুতি নাজানোহোঁ কৃপা কৰা দেৱ

নিজ গুণে তুষ্ট হোৱা পদে কৰোঁ সেৱ।

